
Lösungen Buch Paul un Emma un ehr Frünnen 
 
 
Lex 6 Wi koopt in (S. 52-63) 
 
1.  Opwarmen 
1.1. Ik seh en Bäcker/en Backstuuv, en Koopmann, en Gröönhöker/en Höker, (= en 

Supermarkt), en Tüüchladen (= en Geschäft, wo dat Kledaasch/ wat to’n Antrecken 
gifft) un en Drogerie-Markt. 
 

1.2. Ja, ik kenn ok noch en Bookladen, en Fohrradladen, en Elektroladen, en Iesladen 
/Iescafé, en Koophuus (so as Karstadt), en Reformhuus/en Bioladen, en 
Schohgeschäft, en Slachter un en Speeltüüchladen. 
 

1.3. Ik koop geern wat to’n Naschen, en Book/Böker oder en Tietschrift, Opklevers, wat 
to’n Antrecken, Sportkledaasch un Speelsaken. 
 

2. Snacken 
 Speelt de Dialogen na. Verdeelt de Rullen un probeert dat ut! Toeerst mit Text un  
 denn butenkopps. Kiekt jo ok Opgaav 5.2. op Siet 60 an. 
  
3. Do mal wat 
3.1.  

Ik bruuk För dat Wekenenn 
bruukt wi 

Mien Familie hett 
verleden Wekenenn 
düsse Saken kofft 

Mien Familie hett 
verleden Wekenenn 
düsse Saken kofft 

1 Tähnböst 
Schokolaad 
1 Radeergummi 
1 Tuut Melk 
1 Buddel Saft 
1 Kilo Kantüffeln 
3 Buddeln Water 

1 Paket Nudeln 
Tomatensooß 
Wittbroot un 
Rundstücken 
Kees 
Mettwust 
Salat 
Tomaten 
Wuddeln 
Ies 
Kekse 

1 Paket  Botter 
1 Tuut Ries 
1 Swartbroot 
2 Tuten Mehl 
10 Eier 
1 Stück Kees 
1 Stück Schink 
2 Kilo Kantüffeln 
1 Paket Waschpulver 
1 Stück Seep 
 

De Kinner köönt to’n 
Bispeel 
Bananen, Appeln, 
Wuddeln, Gurken, 
Zibbeln un Salat 
malen. 

 
3.2.  

Wenn ik en Koken backen will, koop ik 
Mehl, Zucker, Eier, Botter, Vanillinzucker, Backpulver un Rosinen in. 

 
Wenn ik en Supp kaken will, koop ik 
Botter, verscheden Grööntüüch, Tomaten un Zibbeln in. 

  
4. Wöör bruken 

 Plattdüütsch Hoochdüütsch 
1. en Kapuuz Kapuze 



2. en Swartbroot Schwarzbrot 
3. en Jack Jacke 
4. kort kurz 
5. eten essen 
6. Rundstücken Brötchen 
7. antrecken anziehen 
8. Verköperin Verkäuferin 
9.  Koken Kuchen 
10.  week weich 
11. witt weiß 
12. utproberen ausprobieren 
13. Hacksooß Hacksoße 
14. geern gerne 
15. Kees Käse 
16. rüken riechen 
17. Buddel Flasche 
18. langwielig langweilig 
19. utsöken aussuchen 

 
5. Öven  
5.1. (Kiek ok op Siet 58) 
 
1 Wat bruukst du? Ik bruuk een Jack.  
2 Wat bruukst du? Ik bruuk twee Tassen Tee. 
3 Wat bruukst du? Ik bruuk een Doos Kreem. 
4 Wat bruukst du? Ik bruuk dree Buddeln Saft. 
5 Wat bruukst du? Ik bruuk veer Stücken Koken. 
6 Wat bruukst du? Ik bruuk een Jack mit Kapuuz. 
7 Wat bruukst du? Ik bruuk vele Eerdberen/ een Kilo Eerdberen. 
8 Wat bruukst du? Ik bruuk dree Dosen Fisch. 
9 Wat bruukst du? Ik bruuk söss Schieven Kees un teihn Schieven Wust. 
10 Wat bruukst du? Ik bruuk een Swartbroot un een Wittbroot. 
 
5.3. 
Bi den Bäcker 
Paul un Emma:  Moin! 
Verköperin:   Moin, wat bruukt ji? 
Paul:    Ik bruuk een Fienbroot. 
Verköperin:   So in’t Stück oder in Schieven sneden? 
Paul:    Se köönt dat geern snieden, aver nich so dünne Schieven! 
Verköperin:   Dat geiht kloor. (snitt dat Broot, dreiht sik üm un kickt Emma 
    an) 
Emma:    Ik much geern de Eerdbeertort hier vörn. 
Verköperin:   Geern, ik haal mal en lütten Karton un pack di de in (kummt 
    wedder un packt de Tort in). 
Paul:    Un denn bruukt wi noch fief Rundstücken, an’n leevsten twee  
    mit Mohn, twee mit Sesam un een mit Köörns. 



Verköperin:   (packt de Rundstücken in en Papeertuut un tippt de Tallen in de 
    Kass).Dat maakt denn 10,50 €. 
Emma:    Hebbt wi ok nix vergeten, Paul? 
Paul:    Ik glööv nich. Un sünst kaamt wi wedder. (Gifft de Verköperin 
    15 Euro). 
Verköperin:   Velen Dank un 4,50 € torüch. Denn wünsch ik jo goden Appetit! 
Paul un Emma:  Velen Dank un tschüüs! 
 
In den Tüüchladen 
Paul un Emma:  Moin! 
Verköper:   Moin, moin tosamen! Kann ik jo hölpen? 
Emma:    Ik glööv nich, wi wüllt blots en beten kieken. 
Verköper:   Kiekt jo geern üm un wenn ji Fragen hebbt, mellt jo – ik bün 
    hier bi de Kass. 
Paul un Emma:  Danke – Maakt wi! 
Emma:    Kiek mal Paul, is düt Kleed nich smuck? 
Paul:    Du hest doch al twee Sommerkleder! 
Emma:    Aver ik heff noch keen Kleed in hellblau. 
Paul:    Dat stimmt. Wenn du dat Kleed lieden magst, kannst du dat ja  
    anproberen. 
Verköper:   Dat Kleed hebbt wi ok noch in rosa un in geel. 
Emma:    Danke. Aver ik mag hellblau un probeer dat nu.(treckt dat 
    Kleed an un dreiht sik vör den Spegel). 
Verköper:   Dat passt! 
Paul:    Dat steiht di goot! (...) Kiek mal wat ik funnen heff! (wiest  
    Emma witt-blaue Ringelstrümp un en düüsterblaue Büx). 
Emma:    Oh, de Büx gefallt mi. Hest du Lust de antoproberen? 
Paul:    Ach, ik weet nich. Hüüt nich. Wi köönt ja tohuus vun dat Kleed 
    un de Büx vertellen! 
Emma:    Gode Idee! Ik treck mi nu wedder um. 
Verköper:   Na, schall dat Kleed mit? Dat passt di so fein! 
Emma:    Ne, danke, hüüt nich. Aver villicht kiekt wi morgen wedder in 
    mit mien Mama. 
Verköper:   Geern. Bet morgen denn. 
Emma un Paul:  Ja, velen Dank un tschüüs! 
 
 


